
Bu gün qeyri-neft sektoru-
nun inkişaf etdirilməsi məsələsi 
diqqət mərkəzindədir. Regionların 
inkişafı, müasir iqtisadi və so-
sial infrastrukturun yaradılması 
və digər layihələr reallaşdırılır. 
Regionların sosial-iqtisadi inkişafı 
Dövlət Proqramı çərçivəsində 
yol-magistral təsərrüfatı yüksək 
templə inkişaf etdirilir. Çox sayda 
müasir körpü salınmış, tunellər 
tikilmişdir. Turizm sektorunda da 
vəziyyət ürəkaçandır və bu sektor 
Azərbaycanın rəqabət imkanlarını 
daha da artırır. Təbii sərvətlərimiz, 
rəngarəng iqlimimiz, zəngin 
tarixi-mədəni irsimiz cəlbedici 
turizm məhsulu yaratmaq üçün 
mühüm zəmindir. Ölkəmizin ayrı-
ayrı bölgələrində nadir memarlıq 
abidələri vardır. Mezolit, neolit və 
eneolit dövrləri haqqında ma-
raqlı məlumatlara malik olan bu 
möhtəşəm abidələrin şöhrəti bütün 
dünyaya yayılmışdır. Qədim insan 
məskənlərini görmək, onlarla tanış 
olmaq hamı üçün maraqlıdır. XVIII 
əsrin gözəl sənət nümunəsi və 
incisi, özünəməxsus memarlıq qu-
ruluşuna malik olan Şəki xan sa-
rayı, həmçinin bu ərazidə yerləşən 

möhtəşəm qalalar, məbədlər və 
s. turistlərin diqqətini cəlb edən 
amillərdir. 

Prezident İlham Əliyev turizmin 
əhəmiyyətini belə dəyərləndirir: 
“Turizm sahəsi həm regionların 
inkişafı, həm də ki, ölkənin iqtisadi 
potensialının möhkəmlənməsi 
üçün, Azərbaycanın imici, dün-
yaya inteqrasiyası üçün çox 
mühüm bir vasitədir. Bizim çox 

gözəl təbiətimiz var. Bəlkə nadir 
ölkələrdən biriyik ki, burada 
istənilən təbii şərait, istənilən iqlim 
var”. 

Bununla bərabər, Azərbaycan 
dövləti turizm sahəsinin inkişafını 
iqtisadiyyatın qeyri-neft sekto-
ru üzrə prioritet istiqamət elan 
etmişdir. Son illər ölkədə turizmin 
təşviqi ilə bağlı görülən işlər, apa-
rılan islahatlar, qəbul edilən dövlət 
proqramları, normativ-hüquqi 
bazanın təkmilləşdirilməsi bunu bir 
daha sübut edir. Həmin tədbirlər 
nəticəsində Azərbaycanda turizm 
sənayesi yeni mərhələyə qədəm 

qoymuş, ölkəmiz dünyada yeni 
turizm istiqaməti kimi tanınmağa 
başlamışdır. Respublikamıza 
gələn turistlərin sayının günbəgün 
artması Azərbaycanda bu sahədə 
inkişafdan xəbər verir. Dövlət 
Statistika Komitəsinin məlumatına 
əsasən, 2019-cu ilin yanvar-no-
yabr aylarında Azərbaycana 2 
milyon 923,8 min turist gəlmişdir 

ki, bu da 2018-ci ilin analoji döv-
rünün göstəricisi ilə müqayisədə 
11 faiz çoxdur. Gələnlərin 29,7 
faizi Rusiya Federasiyası, 22,6 
faizi Gürcüstan, 9,9 faizi Türkiyə, 
8 faizi İran, 3,5 faizi Səudiyyə 
Ərəbistanı, 2 faizi Birləşmiş Ərəb 
Əmirliklərinin vətəndaşları olmuş-
dur. 

2019-cu ilin yanvar – noyabr 
aylarında Avropa İttifaqına üzv 
ölkələrdən gələnlərin sayının 
22 faiz artaraq 130 min nəfərə, 
MDB ölkələrindən gələnlərin sayı 
isə 9,1 faiz artaraq 1 milyon 60 
min nəfərə çatdığı vurğulanır. 

Azərbaycana gələn əcnəbilər və 
vətəndaşlığı olmayan şəxslərin 
58,4 faizii dəmir yolu və avtomo-
bil, 40,8 faizi hava, 0,8 faizi isə 
su nəqliyyatından istifadə etmiş-
dir. 3 milyonuncu turistin isə bu 
ayın 12-də Azərbaycana gəldiyi 
bildirilir. Məlumatlara görə, 2018-ci 
ilin müvafiq dövrü ilə müqayisədə 
cari ildə dövlət sərhədindən keçən 

şəxslərin sayı 13 faiz, nəqliyyat 
vasitələrinin sayı isə 12 faiz çox 
olmuşdur. Bu rəqəmlər bir daha 
göstərir ki, ölkənin malik olduğu 
yol-nəqliyyat potensialı turist 
sayının artmasında əhəmiyyətli rol 
oynayır.

Azərbaycanın mövcud tu-
rizm potensialının beynəlxalq 
aləmdə tanınması, turistlərin 
ölkəmizə səfərlərinin təşkili, 
turizmin müxtəlif növlərinin 
inkişaf etdirilməsi, müasir turizm 
infrastrukturunun yaradılması 
və sair sahələrdə məqsədyönlü 
tədbirlər həyata keçirilir. Xüsusilə 

də beynəlxalq nüfuzlu idman 
yarışlarının ölkəmizdə keçirilməsi 
Azərbaycana marağı artırır. 
Bundan başqa, Azərbaycanda 
turizmin inkişafına təkan verən 
amillərdən biri kimi ölkədə 
keçirilən beynəlxalq tədbirlər, konf-
ranslar, simpoziumlar və müxtəlif 
görüşlər respublikamızın tanıdıl-
ması istiqamətində uğurlar sırasın-

dadır. Ölkəmizdə uğurla keçirilən 
beynəlxalq tədbirlər Azərbaycanın 
turizm imkanlarının geniş 
məkanda tanınmasına yollar açır. 
Bununla yanaşı, dünya turistlərinin 
diqqətini Azərbaycana cəlb etmək 
üçün müxtəlif istiqamətlərdə fəal 
işlər görülür. Ölkənin turizm poten-
sialını təbliğ etmək, yerli adət-
ənənələri, milli mətbəxi, mədəni 
və tarixi irsi tanıtmaq məqsədilə 
kitablar, bukletlər, disklər hazırla-
nır və yayılır, dünyanın müxtəlif 
televiziya kanallarında reklamlar 
nümayiş etdirilir, həyata keçirilən 
yeni layihələr barədə reklam və 

elanlar verilir, bu istiqamətdə inter-
net imkanlarından geniş istifadə 
olunur. 

Viza prosedurlarının 
sadələşdirilməsi istiqamətində 
“ASAN viza” sisteminin yara-
dılması da turizmin inkişafına 
müsbət təsir göstərir. Turistlərin 
rahat şəkildə ölkəyə səfər edə 
bilmələri üçün ümumi prosedur-
lar sadələşdirilir. Xatırladaq ki, 
Prezident İlham Əliyevin 2016-cı 
ildə imzaladığı müvafiq fərmana 
əsasən, viza prosedurlarının 
sadələşdirilməsi üçün “ASAN 
viza” sistemi yaradılmışdır. Əcnəbi 
və vətəndaşlığı olmayan şəxslər 
Azərbaycana gəlmək istədikləri 
təqdirdə sistemə daxil olaraq 
rahat şəkildə üç addımla (müraciət 
et, ödəniş et və yüklə) zəruri 
məlumatları doldurduqdan sonra 
onlayn şəkildə dövlət rüsumu-
nu ödəyir və üç gün ərzində öz 

elektron ünvanlarında elektron 
viza əldə edirlər. Elektron viza 
üçün müraciət edənlərin sayının 
artması istiqamətində müəyyən 
addımlar atılır və yeni ölkələr 
əlavə edildikcə həmin ölkələrdən 
də turist kimi müraciət edənlərin 
sayı çoxalır. 

Prezident İlham Əliyev 
bu sistemin tətbiqini belə 
qiymətləndirmişdir: “Hesab edirəm 
ki, turizmin inkişafı üçün həlledici 
rol oynayan bizim vizalarla bağlı 
siyasətimizdir. “ASAN viza”nın 
fəaliyyətə başlaması və vizanın 
sadələşdirilmiş elektron yollarla 
əldə edilməsi, əlbəttə ki, bu axını 
təmin edib. Biz ancaq turizmin 
inkişafının birinci mərhələsindəyik. 
Çünki hələ Azərbaycanı tanı-
ma prosesi gedir. Bu tanıma 
prosesində ölkəmizdə təşkil olu-
nan beynəlxalq tədbirlər, əlbəttə 
ki, rol oynayıb, həm Avropa Oyun-
ları, həm bu yaxınlarda keçiriləcək 
İslam Həmrəyliyi Oyunları və 
xüsusilə “Formula-1” yarışları. 
“Formula-1”-in 500 milyon au-
ditoriyası var. Onların hər biri 
şəhərimizin gözəlliyini öz gözü ilə 
görür və onların bir çoxu Bakıya 
gəlmək istəyir”.

Bu gün hamı bilir ki, 
Azərbaycan üçün əsas hədəf 
neftdən asılılığın azaldılması, 
qeyri-neft sektorunun dinamik in-
kişafının təmin olunmasıdır. Buna 
görə də, ölkədə iqtisadiyyatın 
yalnız neft amilindən asılılığının 
qarşısının alınması istiqamətində 
tədbirlər həyata keçirilir. Turizm 
məhz belə sahələrdən biridir 
və onun potensialının inkişafı 
təsərrüfatın bütün sahələrinə 
təsir göstərir, onların inkişafını 
stimullaşdırır. Azərbaycanda tətbiq 
olunan turizm siyasəti də məhz 
iqtisadi inkişafa yönləndirilir. 

Bundan başqa, Prezident 
İlham Əliyevin rəhbərliyi al-
tında həyata keçirilən siyasət 
Azərbaycanın dünyada yalnız 
neft ölkəsi kimi deyil, eyni za-
manda, zəngin turizm potensialı 
və əlverişli coğrafi mühitin hakim 
olduğu bir dövlət kimi tanınması 
məqsədini daşıyır. Şübhə yox-
dur ki, respublikamızda turizmin 
inkişafında mühüm nəticələrin 
əldə olunması, əlverişli coğrafi 
mövqeyi, iqlimi, mədəni-tarixi irsi, 
qonaqpərvərliyi, daxili sabitliyi, 
gözəl təbiəti olan ölkəmizin tezliklə 
dünyanın turizm mərkəzlərindən 
birinə çevrilməsinə öz töhfəsini 
verəcəkdir. 

“Xalq qəzeti”

 Dövlətin vətəndaşlara qayğısı və 
dəstəyi yüksək səviyyədədir 

Bunlarla yanaşı, əhalinin 
maddi durumunun da 
ötən illərə nisbətən xey-
li yüksəldiyini görürük. 
Azərbaycan Prezidentinin 
apardığı sosial siyasət uğurlu 
nəticələr verir. Ölkədə gedən 
sosial islahatlar, reallaşdırılan 
proqramlar, həyata keçirilən 
layihələr bir məqsədə yönəlib: 
Azərbaycan vətəndaşı yaxşı 
yaşasın, onun işi, evi, lazımi 
şəraiti olsun. Bu mənada artıq 
üç ildən bəri həyata keçirilən 
özünüməşğulluq proqramı-
nın da əhəmiyyəti böyükdür. 
Bu proqramın tətbiqi ilə 
bölgələrimizdə işsizliyin sayı 
azalır, insanlarımız kasıblıqdan 
kiçik sahibkarlığa addım atırlar.

 Dövlətin vətəndaşına 
yüksək səviyyəli dəstəyi və 
qayğısı hər sahədə özünü 
göstərir. Biz, “Sağlamlığın 
Qorunması” İctimai Birliyi 
olaraq, tez-tez bölgələrə gedir, 
orada tədbirlər keçirir, əhalinin 
tibbi savadlanmasına çalışı-
rıq. Eyni zamanda, Akademik 
Zərifə Əliyeva adına Milli 
Oftalmologiya Mərkəzinin 
səyyar klinikası vasitəsilə 
paytaxtda və bölgələrdə 
maarifləndirici seminar və tibbi 
aksiyalar təşkil edirik. Seminar 
keçirməkdə məqsəd gözlə bağlı 
yarana biləcək problemlərin 
qarşısının alınmasına yardımçı 
olmaqdır. Çünki profilaktik 
tədbirlər korluğun və bəzi göz 
xəstəliklərinin əvvəlcədən qar-
şısının alınmasına kömək olur.

 Bölgələrdə təşkil etdiyimiz 
tədbirlərdə ötən illərə nisbətən 
rayon, kənd sakinlərinin maddi 
vəziyyətinin yaxşılaşdığını 
görürük. Bu bizi sevindirir. 
Həm də insanlarımız dövlətin 
dəstəyini hər addımda hiss 
etdiklərini etiraf edirlər. Tək bir 
il ərzində minimum əməkhaqqı 
və minimum pensiya artırılıb. 
Əhalinin aztəminatlı təbəqəsinə 
verilən müavinətlər, əlilliyi 
olanlara təyin edilən pensiya-

lar, fiziki sağlamlığını itirmiş 
uşaqlara ödənilən müavinətlərin 
məbləgi yüksəlib. Həmçinin 
belə uşaqlara qulluq edənlərə 
yeni müavinət təyin edi-
lib. Şəhid ailələrinə verilən 
müavinətlərin artırılması, 
onların vərəsələrinə 11 min 
manat həcmində birdəfəlik 
ödəmə, şəhid ailələri və 
Qarabağ müharibəsi əlillərinə 
çoxmərtəbəli binalardan alınan 
mənzillərin və fərdi evlərin 
təqdim edilməsi çox böyük 
uğur, analoqu olmayan işlərdir. 
Heç bir ölkədə bu şəkildə 
vətəndaşlarla bağlı düşünül-
müş siyasət aparılmır. Xalqa 
göstərilən bu qayğının, diqqətin 
dünyada bənzəri yoxdur. 4 
milyon 200 min vətəndaşa 
şamil edilən sosial paketin icrası 
ekspertlər tərəfindən sosial inqi-
lab kimi dəyərləndirilir.

 Bu il həm də dövlət başçı-
sının imzaladığı sərəncamlarla 
insanların problemli kreditləri 
həllini tapdı, yeni tikilən 
binalardakı mənzillərin 
sənədləşməsi işi həll edildi. 
Bir sözlə, 2019-cu il görülən 
işlərin həcmi ilə sosial çevriliş 
ili kimi yadda qalacaq. Çünki 
bu ildə Prezidentin imzaladığı 
sərəncamlardan hər evə pay 
düşdü. 

 Biz də öz işimizlə dövlətin 
apardığı sosial siyasətə qoşulur, 
əməlimizlə kiçik də olsa, 
dəstək verməyə çalışırıq. Düşü-
nürük ki, uşaqları sevindirmək, 
onlara diqqət göstərmək hər 
birimizin mənəvi borcudur. 
Buna görə də yeni il ərəfəsində 
3 saylı uşaq evində balaca 
dostlarla bayram şənliyi təşkil 
etdik. Həkim dostlarla vali-
deyn sevgisindən uzaq olan 

bu balalara bayram sürprizi 
hazırladıq. Əlaçı uşaqlara 
görüşdük, gələcəkdə ölkəyə 
layiq vətəndaş kimi yetişməyin 
yolunun savadlanmaqdan, 
yaxşı oxumaqdan keçdiyini 
anlatdıq. Onlar dərslərini yaxşı 
oxuyacaqlarına, həmişə əlaçı 
olmağa çalışacaqlarına söz 
verdilər. Tələbə yoldaşımız 
İlhamə Rüstəmbəylinin orada 
həkim işləməyi bizi sevindirir. 

Təşkilatımız hər ay bu 
uşaqlara baş çəkir. Uşaq 
evlərində onların yaşama-
sı, təhsil alması, istirahəti 
üçün dövlətimiz tərəfindən 
çox yüksək şərait yaradılıb. 
Biz inanırıq ki, bu uşaq-
lar gələcəkdə Vətənə layiq 
övladlar olacaqlar. Onların 
istedadlarının inkişafına ziya-
lılar dəstək olmalıdır. Demək 
istəyirəm ki, Azərbaycanda 
yaşayan hər bir ziyalı, eyni 
zamanda, imkanlı vətəndaş 
çalışdığı sahədən, peşəsindən 
asılı olmayaraq işi, əməli ilə 
sosial məsələlərin həllində 
dövlət başçısının tövsiyə və 
tapşırıqlarını əlində rəhbər tut-
malı, Vətənin gələcəyi naminə 
bu işə töhfə verməlidir.

 Yeri gəlmişkən, 
xalqımız bayramlar 
ərəfəsindədir. 31 Dekabr 
Dünya Azərbaycanlılarının 
Həmrəylik Günü və Yeni il 
astanadayıq. Arzu edirəm 
ki, vətəndaşlarımız, dünya-
nın hər tərəfinə səpələnmiş 
soydaşlarımız həmişə bayram 
əhval-ruhiyyəsində olsunlar. 
Belə sevincli günlərimizi şəhid 
ailələri, Qarabağ müharibəsi 
əlilləri və veteranları ilə 
birlikdə Ali Baş Komandanın 
rəhbərliyi ilə işğaldan azad 
edilən torpaqlarımızda keçirək! 

Yazgül ABDIYEVA, 
oftalmoloq, tibb üzrə fəlsəfə 

doktoru, “Sağlamlığın 
Qorunması” İB-nin sədri 

İqtisadi tərəqqidə “Bizim uğurlu in-
kişafımız qeyri-neft sənayesinin hesa-
bına təmin edilməlidir” prinsipini strateji 
kurs kimi müəyyənləşdirən Prezident 
İlham Əliyevin müvafiq sərəncamı 
ilə “Azərbaycan Respublikasında 
sənayenin inkişafına dair 2015-2020-ci 
illər üçün Dövlət Proqramı” sənayenin 
modernləşdirilməsi və strukturunun 
təkmilləşdirilməsi, qeyri-neft sənayesinin 
ixrac potensialının artırılması, enerjidən 
səmərəli istifadə edən, yüksək əlavə 
dəyər yaradan rəqabətqabiliyyətli sənaye 
istehsalının genişləndirilməsi, yeni 
istehsal sahələri üçün ixtisaslı kadrların 
hazırlanması və s. vəzifələr də 2019-cu 
ildə uğurla gerçəkləşdirilib. 

Ölkəmizdə prioritet hədəf kimi 
nəzərdə tutulan iqtisadiyyatın 
şaxələndirilməsi siyasətinin mühüm 
istiqamətlərindən biri də sənaye park-
larının yaradılmasıdır. Hazırda respub-
likamızda dövlət başçısının müvafiq 
fərman və sərəncamlarına müvafiq olaraq 
kimya, təkrar emal, yüngül sənaye, 
gəmiqayırma, əczaçılıq sahələrində 
ixtisaslaşmış 5 sənaye parkı - Sumqayıt 

Kimya, Balaxanı, Mingəçevir, Qaradağ və 
Pirallahı sənaye parkları fəaliyyət göstərir. 
Artıq həmin növ məhsullara daxili tələbat 
yerli istehsal hesabına təmin olunur, 
ixracdan asılılıq azalır, eyni zamanda, 
məhsul ixrac edilir.

Bu gün həmin sənaye parklarında 44 
rezident qeydiyyatdan keçib ki, bunlardan 
da artıq 24-ü fəaliyyət göstərir. İndiyədək 
sənaye parklarına 5,7 milyard manat 
investisiya yatırılıb, 9 minə yaxın iş yeri 
açılıb. Sənaye parklarına rezidentlər 
tərəfindən daha 673 milyon manat yatırıl-
ması və əlavə olaraq 1,5 mindən çox yeni 
iş yerinin yaradılması nəzərdə tutulur. 

Bu parklarda istehsal edilən məhsullar 
daxili bazarla yanaşı, xarici ölkələrə də ix-
rac olunur. Cari ilin ötən aylarında sənaye 
parklarında 564 milyon manatlıq məhsul 
istehsal edilib, bunun 233 milyon manat-
lıq hissəsi ixrac olunub.

Sənayenin inkişafında yeni və 
mütərəqqi mexanizmlərdən olan sənaye 
məhəllələrinin təşkili də davam etdiri-
lib. Artıq ölkə regionlarında 4 sənaye 
məhəlləsi yaradılıb. Bu məhəllələrdə 38 
rezident qeydiyyatdan keçib və bunlardan 

22-si artıq fəaliyyət göstərir. 
Son illər ərzində yaradılan sənaye 

parkları sırasında Sumqayıt Kim-
ya Sənaye Parkı mühüm yer tutur. 
Sözügedən parkın ərazisi 500 hektardan 
artıqdır. Burada ümumi investisiya portfeli 
3 milyard ABŞ dolları təşkil edən 20 rezi-
dent qeydiyyata alınıb ki, bunlardan 13-ü 
fəaliyyət göstərir. Bu layihələrin icrası 
nəticəsində parkda 5 mindən çox insan 
daimi işlə təmin edilib. 

2019-cu ilin ötən ayları ərzində Sum-
qayıt Kimya Sənaye Parkına 600 milyon 
manat investisiya yatırılıb ki, bu da ölkə 
sənayesinin qeyri-neft sektoru üzrə inves-
tisiyalarının 50 faizini təşkil edib. 

Hazırda burada istehsal olunan 
məhsullar əsasən MDB ölkələri, Türkiyə, 
Ukrayna, Gürcüstan, Amerika Birləşmiş 
Ştatları, Yaponiya, Birləşmiş Ərəb 
Əmirlikləri, Polşa, Danimarka, Hollandiya 
və digər ölkələrə “Made in Azerbaijan” 
brendi ilə ixrac olunur.

Pirallahı Sənaye Parkı da səmərəli 
fəaliyyəti ilə diqqət çəkir. Yeri gəlmişkən, 
dekabrın 9-da bu parkın daha bir rezi-
denti - dərman vasitələrinin istehsalı üzrə 
ixtisaslaşan Azərbaycan-Rusiya birgə 
müəssisəsi “R-Pharm”ın açılışı olub. 

İnnovativ və yüksək texnologiyalara 
əsaslanan rəqabətqabiliyyətli sənayenin 
davamlı inkişafının təmin edilməsinin 
bariz ifadəsi olan və 4,6 hektar ərazidə 
yerləşən bu zavodun tikintisinə 2018-
ci ildə başlanılıb. Müəssisə Avropa 
ölkələrinin aparıcı şirkətlərinin istehsalı 
olan müasir avadanlıq və texnologiya-
larla təchiz olunub. İnvestisiya dəyəri 74 
milyon ABŞ dolları olan müəssisənin illik 
istehsal gücü 250 milyon ədəd həb və 
kapsul təşkil edəcək. Zavod laboratoriya, 
istehsal və logistika bölmələri də daxil 
olmaqla ölkədə ilk əczaçılıq kompleksi 
olacaq. İstehsal olunan məhsulların daxili 
bazarla yanaşı, xarici ölkələrə ixracı da 
nəzərdə tutulur.

Pirallahı Sənaye Parkı Azərbaycan 
Respublikası Prezidentinin 2016-cı il 14 
sentyabr tarixli sərəncamına əsasən, 
ölkədə əczaçılıq sənayesinin inkişafı və 
dəstəklənməsi, əczaçılıq məhsullarının 
idxalından asılılığın azaldılması, 
əhalinin dərman vasitələrinə tələbatının 
ödənilməsində yerli istehsalın təşviqi və 
istehsal sahəsində məşğulluğun artı-
rılması məqsədilə Pirallahı rayonunun 
ərazisində təşkil edilib və müvafiq infrast-
ruktur yaradılıb. 

Hazırda parkda 5 rezident qeydiyyata 
alınıb və layihələr üzrə 650-dək daimi iş 
yerinin açılması nəzərdə tutulur. Sənaye 
parkında artıq bir müəssisə - “Diamed 
Co” MMC fəaliyyət göstərir.

V.BAYRAMOV, “Xalq qəzeti”

Turizm sahəsi ili uğurlarla yola salır

H azırda turizm iqtisadiyyatın ən dinamik inkişaf 
edən sahələrindən biri sayılır. Azərbaycanda da bu 
sahənin inkişafına ciddi diqqət göstərilir. Dövlətin 
hərtərəfli dəstəyi sayəsində turizm artıq ölkəmizdə 

gəlirli sahələrdən birinə, geniş və sürətlə inkişaf edən iqtisadi 
sektora çevrilmişdir. Buna görə də, təsadüfi deyil ki, turizm 
sektorunun davamlı inkişaf etməsi və genişlənməsi bu sek-
toru sosial-iqtisadi tərəqqinin aparıcı qüvvələrindən biri kimi 
qiymətləndirməyə əsas vermişdir. Bu, özünü yeni iş yerlərinin 
yaradılması da, eləcə də turizmlə bağlı müəssisələrin və 
infrastrukturun qurulmasında göstərir. Yekunlaşmaqda olan 
ilin statistikası da təsdiqləyir ki, turizm Azərbaycanda sürətlə 
inkişaf edir və bu sektorun növbəti illərdə də ümumi iqtisadi 
inkişafımıza güclü təsir göstərəcəyi şübhə doğurmur.

Ölkəmiz gündən-günə inkişaf edir, 
simasını dəyişir, gözəlləşir. Yeni 
binalar tikilir, istirahət guşələri salınır, 

parkların, əyləncə mərkəzlərinin sayı artır. 
Bir sözlə, vətəndaşların istirahəti və rahat 
yaşaması üçün görülən işlər həm say, həm 
də keyfiyyət etibarilə yaxşılaşır. 

Bu il ərzində Azərbaycanın əldə etdiyi uğurlu nəticələr, inkişaf 
göstəricilərinin yüksəlməsi sosial-iqtisadi nailiyyətlərin davamlılı-
ğı və dayanıqlı inkişaf üçün etibarlı zəmin yaradıb. Prezident İlham 
Əliyevin çevik, praqmatik siyasəti sayəsində nəzərdə tutulan bütün 
sosial-iqtisadi proqramlar tam icra edilib, iqtisadiyyatımız artıb. 
Bütün bunlara isə iqtisadiyyatın şaxələndirilməsi, neftdən asılılığın 
minimuma endirilməsi, sahibkarlıq fəaliyyətinin genişləndirilməsi 
tədbirləri nəticəsində nail olunub. 

Sənaye parkları 
qeyri-neft sektorunun 
inkişafını sürətləndirir


